
Lain giugar questa partida
Dis da litteratura a Domat sco salon da gieus

� (cp) Quest onn declarain nus la lit-
teratura sco gieu. Ils 27avels Gieus da 
litteratura a Domat duain esser il salon 
da gieus, nua ch’ins chatta cumpogns 
per giugar.

Noss gieus litterars
Il venderdi preschenta il poet, musicist e 
caricaturist svizzer Manuel Stahlberger ses 
nov program da solo «Neues aus dem 
Kopf». El raquinta e chanta sur da gron-
das ideas e pitschnas persunas. Silsuenter 
vai vinavant cun la Shot-Story Night: Ti 
empostas. L’auturA arriva, sesa e prelegia 
ses text. A la fin di ella: «Viva!», e tuts bai-
van da cumpagnia – ma il gieu cuntinue-
scha cun auters auturs, cun auters audi-
turs.

La sonda laschain nus discurrer ils cu-
deschs cun la Living Library, la bibliote-
ca viva, en la quala ils cudeschs èn persu-
nas sco ti ed jau. Quests cudeschs na pon 
ins pia betg prender en maun – na, cun 
quests cudeschs ston ins discurrer.

Era tar l’occurrenza da scriver «La pa-
gina» dastga in e scadin preleger en il fo-
yer ses text davart il signal «En posiziun! 
Pront! Dai!».

La saira laschain nus alura reviver dif-
ferents gieus auditivs rumantschs. Actu-
rAs dattan nova vita a gieus umoristics 
scrits ils ultims 50 onns. Tocs da Cla 
Biert, Jon Semandeni, Schimun Von-
moos, Michel Decurtins e Göri Klainguti
vegnan preschentads LIVE sin il palc.

La dumengia preschenta l’artist Yör 
Kauči alias Jürg Gautschi invistas e refle-
xiuns davart la fitness cun ina prelecziun 
scenica. E fits ston ins esser en fatschen-
ta, en letg ed era per vegnir enta paradis.

E la victura dal Premi Term Bel dals 
Dis da litteratura 2016, Stina Hendry, ex-
perimentescha e gioga en ses nov project 
«Detta en bucca» ensemen cun Leander 
Albin cun atmosferas or dal mund da la 
lingua e musica.

Vernissaschas, 
preschentaziuns e prelecziuns:

Als Dis da litteratura datti era quest onn 
differentas vernissaschas, preschentazi-
uns e prelecziuns.

La revista «Quarto 44» da l’Archiv 
svizzer da litteratura è deditgada a texts 
rumantschs che discurran da la naiv. La 

vernissascha vegn accumpagnada musi-
calmain da Pascal Gamboni.

Il musicist ed actur Mario Pacchioli 
preschenta ses nov project per chant, or-
chester sinfonic e clavazin «Remas». Sias 
cumposiziuns èn influenzadas da la 
chanson franzosa e da la canzone italiana 
e dattan in nov vestgi a poesias ruman-
tschas da Giacun Hasper Muoth, Alfons 
Tuor u Flurin Camathias. Accumpagnà 
vegn el dal pianist Gieri Maissen.

L’autura Chatrina Josty preschenta ses 
nov cudesch cun texts curts «Barbacor – 
Herzkater». Ses texts raquintan d’ina ge-
neraziun che viva en in mund global, si-
multan e senza ragischs. Il musicist en-
giadinais Roland Vögtli enramescha la 
vernissascha.

Prelecziuns
Dumenic Andry prelegia or da ses nov cu-
desch da poesias «Sablun» ed envida ad in
viadi ch’empermetta novas experientschas.

Il giuven ’autur da Berna cun ragischs 
rumantschas Flurin Jecker prelegia or da 
ses roman da début «Lanz». El raquinta 
dal giuven Lanz che sto scriver in blog da-
vart sia vita e ses mund.

Linard Candreia prelegia anecdotas or 
da la vita da «Pastiziers grischuns en l’Ita-
lia».

Preschentaziuns:
La «La Litteratura 36» è quest onn sa de-
ditgada a biografias fictivas. Ella vegn 
preschentada dals redacturs Silvana De-
rungs e Benedetto Vigne. Hubert Giger e 
Gerold Ehrsam prelegian lur texts.

La «Chasa Paterna 135» vegn pre-
schentada da l’autur engiadinais Attilio 
Bivetti.

Betg a la curta vegnan quest onn er las 
auturas ed ils auturs giuvens. Ils victurs 
da la concurrenza da scriver da la Lia Ru-
mantscha «Plema d’aur / Pledpierla» pre-
legian lur texts e discurran davart la con-
currenza.

Ultra da quai preschenta Mevina Pu-
orger sco mintg’ onn sia nova publicazi-
un da editionmevinapuorger, quest onn: 
«La chastlauna», in raquint da l’autura 
enconuschenta da Uorsin da la s-chella, 
Selina Chönz.

Ed er per ils uffants datti quest onn in-
satge als Dis da litteratura: il nov cudesch 
«Lina e Linard» da la Chasa Editura Ru-
mantscha raquinta a la moda da «Joggeli 
söll go Birli schüttla» da dus uffants che 
na vulan betg turnar a chasa.

Il program detaglià dals Dis da litteratura 2017 
chattais vus sin la pagina d’internet www.dis-
dalitteratura.ch.

Il motto dals 26avels Dis da litteratura da Domat stat sut il motto: Litteratura sco gieu. MAD

Engaschament per l’agricultura 
 e l’economia alimentara

� (cc) Il chantun Grischun s’engascha
per in’agricultura e per in’economia ali-
mentara grischuna viva, innovativa e va-
lurisanta. A chaschun da la nova exposizi-
un GUARDA! che metta l’accent sin re-
giunalitad, aventura ed emoziuns, infur-
meschan l’uffizi d’agricultura e da geoin-
furmaziun ed il Plantahof davart lur acti-
vitads en il sectur da la promoziun da l’in-
novaziun. Ultra da quai vegn il premi
d’innovaziun da quest onn dad alpinave-
ra surdà a la cuminanza da producentas
Scarnuz grischun.

Per che l’agricultura e l’economia ali-
mentara grischuna possian sa stgaffir las
premissas per producir products da spezi-
almain auta qualitad e possian entrar en
partenadis da lunga durada e persistents,
investescha il chantun en la promoziun da
products innovativs ed en las lavurs da ba-
sa. Uschia po el sustegnair la constituziun
da novas branschas da producziun inno-
vativas u per exempel er la commerzialisa-
ziun da products agriculs.

Promover products da chauras
Il center da cumpetenza per muvel mani-
del al Plantahof ha l’incumbensa da chattar
purs che tegnan muvel manidel e da render
enconuschents ils products da latg e da
charn da chauras e da nursas tar las consu-
mentas ed ils consuments. Ils products da
chauras e da nursas che vegnan producids
oz a cundiziuns professiunalas, han obteg-
nì ina buna qualitad ed èn in’alternativa ex-
cellenta envers auters products da latg e da
charn. Preparond la GUARDA! è vegnì
fatg il film «Products da latg-chaura – Ina
nischa cun avegnir per il chantun Gri-
schun». Il film vegn mussà per l’emprima
giada a la GUARDA! ed infurmescha la pu-

blicitad, ed en l’instrucziun da scola è el il
punct da partenza per la discussiun davart
il tema da tegnair chauras.

Istorgias da success per iniziativas
regiunalas da commerzialisaziun

Ulteriurs films mussan istorgias da success
en la commerzialisaziun da products agri-
culs regiunals d’auta qualitad. Il film il pli
nov da questa retscha preschenta il mana-
schi Piccoli frutti da Nicolo Paganini en la
Val Puschlav. La famiglia Paganini sa con-
centrescha cun success sin la cultivaziun da
pumaraida. En l’elavuraziun han els svilup-
pà differents novs products sco confituras,
sucs per la gastronomia u aschieu. Ils pro-
ducts èn certifitgads sco derivants dal Gri-
schun (ein Stück graubünden e «regio.ga-
rantie») e dal territori da muntogna. Las
confituras èn er vegnidas recepidas en la lin-
gia Pro Montagna dal Coop.

Scarnuz grischun survegn il
premi d’innovaziun dad alpinavera

Il premi d’innovaziun 2017 dad alpinave-
ra vegn surdà a la cuminanza da producen-
tas Scarnuz grischun. Alpinavera surdat in
premi ad interpresas che commerzialise-
schan cun success lur products, che mussan
lur concept e che pon sa preschentar a la pu-
blicitad cun ina pitschna reclama. L’abili-
tad da communitgar cun la clientella er sur
las medias socialas e sur las medias digitalas
survegn pli e pli impurtanza en il temp dad
oz. Ils consuments na tschertgan betg mo
il contact direct, mabain er il contact virtu-
al, per s’infurmar e per decider alura da
cumprar.

Link: film «Products da latg-chaura – Ina nischa 
cun avegnir per il chantun Grischun»
Link: film «Piccoli Frutti»

Da nov contribuziuns per la scolina bilingua a Cuira
� (cc) La regenza ha renconuschì ed ap-
provà las partiziuns bilinguas da la scolina
da la citad da Cuira. Dapi l’onn da scola
2010/11 maina la scola da la citad da Cui-
ra partiziuns bilinguas da la scolina en tu-
destg e rumantsch sco er en tudestg e tali-
an. Fin ussa n’avevan quellas dentant nagin
dretg da contribuziuns, perquai ch’ellas
n’eran betg cuntegnidas en il conclus con-
cernent «classas bilinguas sin il stgalim pri-
mar da la scola da la citad da Cuira». Per

quest motiv ha la scola da la citad da Cuira
dumandà la regenza da cumplettar retroac-
tivamain quest conclus per l’onn da scola
2016/17. Cun l’approvaziun actuala da las
partiziuns bilinguas da la scolina survegn la
scola da la citad da Cuira – retroactivamain
per l’onn da scola 2016/17 – 12 042 francs
per 58 scolaras e scolars. Per l’onn da scola
2017/18 importan las contribuziuns a la ci-
tad da Cuira previsiblamain 20 064 francs
per 76 scolaras e scolars da la scolina.

Gültig Freitag + Samstag

*Konkurrenzvergleich

• Filtre
• Extra
• Première
Box und Soft Pack, 10 x 20 Zigaretten

MaryLong

Aktionen gültig am Freitag, 3. und Samstag, 4. November 2017 / solange Vorrat / Druck- und Satzfehler vorbehalten / jetzt abonnieren: www.denner.ch/newsletter

– 7 Fr.
79.– statt 86.–*

Einzelpackung: 7.90 statt 8.60*

40%
48.60 statt 81.–*

Einzelflasche: 8.10 statt 13.50*

auf alle Champagner
und Schaumweine* –

auch auf bestehende Aktionspreise!
Gültig in allen Denner Verkaufsstellen, unter

www.denner-wineshop.ch und in der Denner App.

*Ausgenommen Online Specials.
Nicht mit anderen Gutscheinen und
Bons kumulierbar. Solange Vorrat.

20% Jetzt bewerten!

Rotes Fleisch,
würzig-reifer Käse

Negroamaro,
Malvasia Nera di Lecce

3–8 Jahre

2013, Apulien,
Italien, 6 x 75 cl

Leone de Castris
Salice Salentino DOC Riserva

90 PUNKTE
ROBERT
PARKER

